
ՆԱԽԱԲԱՆ 

Ժամանակակից տնտեսության կայուն զարգացման, տնտեսական 

մրցունակության ապահովման և բարձրացման համար առանցքային 

նշանակություն ունի մտավոր սեփականության ոլորտի զարգացումը: 2023 

թվականին Մտավոր սեփականության գրասենյակն (Գրասենյակ) իրականացրել 

է մի շարք աշխատանքներ  ոլորտի զարգացման և կատարելագործման 

ուղղությամբ: Իրականացված աշխատանքները միտված են էլեկտրոնային 

համակարգի դյուրացմանը և տվյալների հիմնապաշարների արդիականացմանը, 

փաստաթղթերի թվայնացման ընդլայնմանը,  ինչպես նաև իրավական դաշտում 

կատարած բարեփոխումներին, տարբեր ծրագրերին և միջոցառումներին ակտիվ 

մասնակցությանը և անընդմեջ խորացող և ամրապնդվող միջազգային 

համագործակցությանը:   

Տեղեկատվական տեխնոլոգիաների առաջընթացին զուգընթաց՝ 

էլեկտրոնային ծառայությունների մատչելիության բարձրացման եւ 

հայտատուների կողմից դրանց յուրացման նպատակով հաշվետու 

ժամանակաշրջանում Մտավոր սեփականության գրասենյակը միացել է «Ես եմ» 

ազգային նույնականացման հարթակին,  որը հնարավորություն է տալիս մուտք 

գործել համակարգ նույնականացման քարտերի, բջջային հեռախոսների և սմարթ 

սարքերի միջոցով։ 

2023թ. մայիսի 17-ից Մտավոր սեփականության գրասենյակը իր հայտերի 

ընդունման էլեկտրոնային համակարգում ներդրել է գյուտերի հայտերի նյութերը 

3D մոդելների միջոցով ներկայացնելու հնարավորություն: Այդ մոդելի շնորհիվ 

հայտատուները կարող են ներկայացնել գյուտի հայտեր  3D մոդելների 

կիրառմամբ: 

2023 թվականին նախորդ տարվա համեմատությամբ աճել է ազգային 

ընթացակարգով ստացված ապրանքային նշանների գրանցման հայտերի, ինչպես 

նաև Միջազգային ընթացակարգով (Մադրիդյան համակարգ) Հայաստանի 

Հանրապետության նշմամբ ստացված ապրանքային նշանների միջազգային 

գրանցման մասին ծանուցումների քանակը:  

Հաշվետու ժամանակաշրջանում ավելացել է նաև էլեկտրոնային 

համակարգի միջոցով ներկայացված հայտերի քանակը: 

Մշտապես կարևորելով արտոնագրային հավատարմատարների հետ 

ակտիվ համագործակցությունը և մտավոր սեփականության ոլորտ նոր 

մասնագետների ներգրավումը՝ Գրասենյակն անցկացրել է արտոնագրային 

հավատարմատարների որակավորման քննություններ: Արտոնագրային 

հավատարմատարների որակավորման քննություններին մասնակցելու համար 

դիմում ներկայացրած 26 թեկնածուներից քննությունների արդյունքում հաղթող են 

ճանաչվել 7-ը:  

Շարունակվում են մտավոր սեփականության օբյեկտների գրանցման 

հայտերի և դրանց ամբողջ գործավարությանը վերաբերող փաստաթղթերի 

թվայնացման աշխատանքները, տեղեկատվական տեխնոլոգիաների 

արդիականացմանն ուղղված աշխատանքները:  

Գրասենյակն իրականացրել է աշխատանքներ նաև օրենսդրական դաշտի 

բարեփոխման ուղղությամբ: 

Մասնավորապես՝ 2023թ.-ին ընդունվել են Մտավոր սեփականության 

գրասենյակի կողմից մշակված  ««Ապրանքային նշանների մասին» ՀՀ օրենքում 

փոփոխություններ և լրացումներ կատարելու մասին» և ««Պետական տուրքի 

մասին» ՀՀ օրենքում փոփոխություններ և լրացումներ կատարելու մասին» 

օրենքները: Կառավարության հաստատմանն են ներկայացվել նաև այդ 

օրենքներից բխող թվով 6 ենթաօրենսդրական ակտեր: 

Հաշվետու ժամանակահատվածում մշակվել և շրջանառության մեջ է դրվել 

նաև «Հայաստանի Հանրապետության քաղաքացիական օրենսգրքում 

փոփոխություն կատարելու մասին»  օրենքի նախագիծը: 

2023 թվականի ընթացքում Գրասենյակն ակտիվորեն մասնակցել է 

մտավոր սեփականության ոլորտի տարբեր միջոցառումների՝ հեռավար և առկա 

ձևաչափերով:   

ԿԱՌՈՒՑՎԱԾՔԸ ԵՎ ԳՈՐԾԱՌՈՒՅԹՆԵՐԸ  

Մտավոր սեփականության գրասենյակը Հայաստանի Հանրապետության 

Էկոնոմիկայի նախարարության կազմում գործող գրասենյակ է, որն օրենքով, իսկ 

առանձին դեպքերում նաև օրենսդրությամբ նախատեսված դեպքերում, 

մատուցում է ծառայություններ   մտավոր սեփականության բնագավառում: 

Գրասենյակը Հայաստանի Հանրապետության օրենսդրությամբ 

սահմանված կարգով իրականացնում է գյուտերի, արդյունաբերական 

դիզայնների, ապրանքային և սպասարկման նշանների, աշխարհագրական 

նմուշների, ապրանքների ծագման տեղանունների և ինտեգրալ միկրոսխեմաների 

տոպոլոգիաների հայտերի ընդունումն ու փորձաքննության անցկացումը, 

պետական գրանցումը, արտոնագրերի և վկայագրերի հանձնումն ու սահմանված 

կարգով նշված օբյեկտների պետական գրանցամատյանների վարումը, ինչպես 

նաև դրանց նկատմամբ իրավունքների փոխանցման և օգտագործման իրավունքի  

ընձեռման՝ ֆրանչայզինգի, լիցենզային պայմանագրերի, այդ թվում՝ բաց 

լիցենզիաների գրանցումը: 

Գրասենյակն իրականացնում է արդյունաբերական սեփականության 

օբյեկտների և ինտեգրալ միկրոսխեմաների տոպոլոգիաների հայտերի 

փորձաքննության որոշումներին վերաբերող և արտոնագիր կամ վկայագիր տալու 

դեմ առարկությունների ու բողոքների քննարկումը: 

Իրավական պահպանություն ստացած արդյունաբերական 

սեփականության օբյեկտների և ինտեգրալ միկրոսխեմաների տոպոլոգիաների 

մասին պաշտոնական տեղեկությունները Գրասենյակը նախապատրաստում և 

հրապարակում է  իր կայքէջում: 

Հայաստանի Հանրապետության միջազգային պայմանագրերին 

համապատասխան Գրասենյակը համագործակցում է նմանատիպ 

գերատեսչությունների և միջազգային կազմակերպությունների հետ և կատարում 

է միջազգային պայմանագրերով ստանձնած իր պարտավորությունները: 

Գրասենյակի կազմում գործում են հետևյալ բաժինները. 

                                               Քրիստինե Համբարյան                                                                                                                                                                 
                                               Գրասենյակի ղեկավար                                         

 

Գյուտերի և արդյունաբերական                                                                             Ապրանքայիան նշանների և աշխարհագրական  
դիզայնների փորձաքննության բաժին                                                                  նշումների փորձաքննության բաժին                                                             
Ավետիս Պերյան                                                                                                        Աննա Հայրապետյան 

                                                                                                                                                                                                                                                                                                                                                                                                                                            

 

    
Հեղինակային իրավունքի և                                                                                      Տեղեկատվական տեխնոլոգիաների   
հարակից իրավունքների բաժին                                                                              ապահովման և հրապարակումների բաժին                                        
Էլեն Համբարձումյան                                                                                                 Արփինե Եգանյան        

 

 

Հայտերի ընդունման բաժին                                                                                     Պետական գրանցամատյանների բաժին 

Լիլյա Հակոբյան                                                                                                          Արմենուհի Շահինյան                                                                                                    

ԳՅՈՒՏԵՐ  

ՀԱՅՏԵՐ 
2023 թվականին Մտավոր սեփականության գրասենյակ է ներկայացվել 112 

հայտ՝ 22 գյուտի արտոնագիր ստանալու հայտ (հայտերի ընդհանուր քանակի 

19,64%-ը) և 90 գյուտի կարճաժամկետ արտոնագիր ստանալու հայտ (հայտերի 

ընդհանուր քանակի 80,36%-ը): Գյուտի արտոնագիր ստանալու հայտերից 11-ը 

ստացվել են ազգային հայտատուներից, իսկ 11-ը՝ օտարերկրյա հայտատուներից, 

այդ թվում՝ 1-ը PCT համակարգով ազգային փուլ փոխադրված հայտով։ Գյուտի 

կարճաժամկետ արտոնագիր ստանալու հայտերից 84-ը ստացվել են ազգային 

հայտատուներից, իսկ 6-ը՝ օտարերկրյա հայտատուներից, այդ թվում՝ 1-ը PCT 

համակարգով ազգային փուլ փոխադրված հայտով։ 

Հաշվետու ժամանակաշրջանում էլեկտրոնային եղանակով ներկայացվել է 

37 հայտ (հայտերի ընդհանուր քանակի 33, 03%-ը): 

ՀԱՅՏԵՐԻ ՆԵՐԿԱՅԱՑՄԱՆ ԴԻՆԱՄԻԿԱՆ 2021-2023 ԹՎԱԿԱՆՆԵՐԻՆ 

 

2021 2022 2023
Ազգային հայտատուներ 100 101 95

Օտարերկրյա հայտատուներ 9 17 17

Ընդամենը 109 118 112

100 101 95

9
17 17

109 118 112

ԱՂՅՈՒՍԱԿՈՒՄ ՆԵՐԿԱՅԱՑՎԱԾ Է 2023 ԹՎԱԿԱՆԻՆ ՖԻԶԻԿԱԿԱՆ ԵՎ ԻՐԱՎԱԲԱՆԱԿԱՆ ԱՆՁԱՆՑԻՑ 
ՍՏԱՑՎԱԾ ՀԱՅՏԵՐԻ ՀԱՐԱԲԵՐԱԿՑՈՒԹՅՈՒՆԸ 

Հայտատու Հայտերի քանակը %-ը հայտերի 

ընդհանուր թվի մեջ 

Ֆիզիկական անձ 58 51,79% 

Իրավաբանական անձ,  
այդ թվում՝ 
Առևտրային 
կազմակերպություն 
ԲՈՒՀ  կամ Գիտական 

հաստատություն 

54 
 

21 
 

33 

48,21% 
 

18,75% 
 

29,46% 

Ընդամենը 112 100% 

 

Հաշվետու ժամանակաշրջանում սահմանված կարգով հրապարակվել է 

գյուտի արտոնագիր ստանալու 9 հայտ (2022թ.-ին՝ 5 հայտ): 

2023թ. ընթացքում Գրասենյակ ներկայացվել է ըստ էության 

փորձաքննության անցկացման 7 դիմում (2022թ.-ին՝ 4 դիմում): 

2023 թվականին Գրասենյակը ստացել է 11 եվրասիական հայտ և 

սահմանված ժամկետում առաքել է այն Եվրասիական արտոնագրային 

գերատեսչություն։ 

Այսպիսով, 1997-2023 թվականների ժամանակահատվածում Եվրասիական 

արտոնագրային գերատեսչություն առաքվել է գյուտի 69 եվրասիական հայտ։ 

Հաշվետու ժամանակաշրջանում գործավարությունն ավարտվել է 119 

հայտով, ընդ որում՝ 11 հայտով կայացվել են որոշումներ գյուտի արտոնագիր 

տալու մասին, 80 հայտով կայացվել են որոշումներ գյուտի կարճաժամկետ 

արտոնագիր տալու մասին, 26 հայտով կայացվել են որոշումներ հայտը հետ 

կանչված համարելու մասին, 2 հայտով կայացվել են որոշումներ գյուտի 

կարճաժամկետ արտոնագիր տալը մերժելու մասին: 

Բացի այդ, 7 հայտով կայացվել են որոշումներ գյուտի արտոնագիր 

ստանալու հայտի հրապարակման մասին։  

ՀԱՅՏԵՐԻ  ՔՆՆԱՐԿՄԱՆ  ԱՐԴՅՈՒՆՔՆԵՐԸ  ԴԻԱԳՐԱՄԻ  ՏԵՍՔՈՎ  

 

 

 

 

 

 

 

 

 

2023 ԹՎԱԿԱՆԻՆ ԱԶԳԱՅԻՆ ԵՎ ՕՏԱՐԵՐԿՐՅԱ ՀԱՅՏԱՏՈՒՆԵՐԻՑ ՍՏԱՑՎԱԾ ՀԱՅՏԵՐԻ 
ԲԱՇԽՈՒՄՆ ԸՍՏ ՄԻՋԱԶԳԱՅԻՆ ԱՐՏՈՆԱԳՐԱՅԻՆ ԴԱՍԱԿԱՐԳՄԱՆ ԲԱԺԻՆՆԵՐԻ ԲԵՐՎԱԾ 
Է ԳՐԱՖԻԿԻ ՏԵՍՔՈՎ 

 
 

 

 
 

 

 

 

 

 

0
10
20
30
40
50
60
70
80
90

100

ԱՐՏՈՆԱԳԻՐ ՏԱԼՈՒ ՄԱՍԻՆ ՈՐՈՇՈՒՄ 
ՍՏԱՑԱԾ ՀԱՅՏԵՐ

ՀԱՅՏԻ ՀԵՏԿԱՆՉՄԱՆ ԵՎ ՄԵՐԺՄԱՆ 
ՄԱՍԻՆ ՈՐՈՇՈՒՄ ՍՏԱՑԱԾ ՀԱՅՏԵՐ

Ազգային հայտատուներից Օտարերկրյա հայտատուներից Ընդամենը

2023 ԹՎԱԿԱՆԻՆ ՍՏԱՑՎԱԾ ՀԱՅՏԵՐԻ ԲԱՇԽՈՒՄՆ ԸՍՏ ՏԵԽՆԻԿԱՅԻ ԲՆԱԳԱՎԱՌՆԵՐԻ 
ԲԵՐՎԱԾ Է ԱՂՅՈՒՍԱԿՈՒՄ 

No Տեխնիկայի բնագավառը 

(ըստ ՄԱԴ-ի դասի/ենթադասի) 

Ներկայացված 
հայտերի 
քանակը 

%-ը 
ընդհանուր 

թվի մեջ 
1. Սննդամթերք և ծխախոտ (A21-A24) 23 20,54% 

2. Բժշկություն և անասնաբուժություն 
(A61-A63, բացառությամբ A61K) 

12 10,71% 

3. Դեղեր և դեղամիջոցներ (A61K) 11 9.82% 

4. Շինարարություն (E01-E06) 10 8.93% 

5. Չափում և օպտիկա (G01-G03) 7 6.25% 

6-7. Տրանսպորտ (B60-B68) 6 5.36% 

6-7. Գյուղատնտեսություն (A01, 
բացառությամբ A01N) 

6 5.36% 

8-9. Էլեկտրական տեխնիկա (H01, H02, 
H05) 

4 3.57% 

8-9. Կենսաքիմիա, շաքար, կաշիներ (C12-
C14) 

4 3.57% 

10-22. Այլ բնագավառներ 29 25,89% 

 Ընդամենը 112 100% 

 

ԱՂՅՈՒՍԱԿՈՒՄ ԲԵՐՎԱԾ ԵՆ 2021-2023 ԹՎԱԿԱՆՆԵՐԻՆ ՍՏԱՑՎԱԾ ՀԱՅՏԵՐԻ 
ԲԱՇԽՈՒՄՆ ԸՍՏ ՏԵԽՆԻԿԱՅԻ ԲՆԱԳԱՎԱՌՆԵՐԻ 

No Տեխնիկայի 
բնագավառը 
(ըստ ՄԱԴ-ի 

դասի/ենթադասի) 
2021 

 
2022 

 

 
2023 

 

Ընդհանուր 
թիվը 

(2021- 2023) 

%-ը 
հայտերի 

ընդհանուր 
թվի մեջ 

1-2. Դեղեր և 
դեղամիջոցներ (A61K) 

17 20 11 48 14,16% 

1-2. Բժշկություն և 
անասնաբուժություն 
(A61-A63, 
բացառությամբ A61K) 

16 20 12 48 14,16% 

3. Սննդամթերք և 
ծխախոտ (A21-A24) 

4 8 23 35 10,32% 

4. Չափում և օպտիկա 
(G01-G03) 

12 6 7 25 7,37% 

5. Ճշգրիտ մեխանիկա, 
համակարգչային 
տեխնիկա, 
ազդանշանում (G04-
G08) 

3 12 3 18 5,31% 

6-7. Օրգանական քիմիա 
(C07, A01N) 

9 6 1 16 4,72% 

6-7. Անօրգանական 
քիմիա (C01-C05, C30) 

4 9 3 16 4,72% 

8-9. Գյուղատնտեսություն 
(A01, բացառությամբ 
A01N) 

4 4 6 14 4,13% 

8-9. Տրանսպորտ (B60-B68) 3 5 6 14 4,13% 

10. Շինարարություն 
(E01-E06) 

2 1 10 13 3,83% 

11. Հագուստ և 
կենցաղային 
առարկաներ (A41-
A47) 

6 3 3 12 3,54% 

12. Էլեկտրական 
տեխնիկա (H01, H02, 
H05) 

4 3 4 11 3,24% 

13. Շարժիչներ և պոմպեր 
(F01-F04) 

4 3 3 10 2,95% 

14. Ներկեր, վառելիք, 
կենդանական և 
բուսական յուղեր 
(C09-C11) 

5 2 1 8 2,36% 

15. Նյութերի մշակում, 
շերտավոր նյութեր 
(B21-B30, B32) 

3 2 2 7 2,06% 

16. Այլ բնագավառներ 13 14 17 44 13,00% 

 Ընդամենը 109 118 112 339 100% 

 

 2023թ.-ին Եվրասիական արտոնագրային կազմակերպության և ՀՀ 

էկոնոմիկայի նախարարության մտավոր սեփականության գրասենյակի միջև 

ստորագրվել է համաձայնագիր՝ գյուտերի արտոնագրեր տրամադրելու համար՝ 

որոնման և հայտերի փորձաքննության ոլորտում համագործակցության 

վերաբերյալ, որը նախատեսում է միջգերատեսչական համագործակցության 

ամրապնդում արտոնագրային փորձաքննության անցկացման հարցում։  

ԱՐՏՈՆԱԳՐԵՐ  

  
2023 թվականին տրվել է՝ 5 գյուտի արտոնագիր և 78 գյուտի կարճաժամկետ 

արտոնագիր, որոնցից օտարերկրյա հայտատուներին տրվել է 2 գյուտի 

արտոնագիր (Ռուսաստանի Դաշնություն և Չեխիա) և 2 գյուտի կարճաժամկետ 

արտոնագիր (Ռուսաստանի Դաշնություն և Ամերիկայի Միացյալ Նահանգներ):  

ԱՐՏՈՆԱԳՐԵՐԻ ՏՐԱՄԱԴՐՄԱՆ ԴԻՆԱՄԻԿԱՆ 2021-2023 ԹՎԱԿԱՆՆԵՐԻՆ 

 

2023 թվականի տվյալների համաձայն՝ Հայաստանի Հանրապետությունում 

տրված 3453 գյուտի արտոնագրից գործում են 16–ը, իսկ գյուտի կարճաժամկետ 

859 արտոնագրից գործում են 208-ը։ 

2021 2022 2023
Գյուտի արտոնագիր 27 3 5
Գյուտի կարճաժամկետ 

արտոնագիր 39 94 78

Օգտակար մոդելի արտոնագիր 7
Ընդամենը 73 97 83

27

3 5

39

94
78

7

73

97
83



ԳՅՈՒՏԵՐ 

13 
 

ԳՐԱՖԻԿՈՒՄ ՆԵՐԿԱՅԱՑՎԱԾ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՈՐԾՈՂ 
ԱՐՏՈՆԱԳՐԵՐԻ ՔԱՆԱԿԸ ՀԱՄԱՊԱՏԱՍԽԱՆ ՏԱՐՎԱ ԴԵԿՏԵՄԲԵՐԻ 31-Ի ԴՐՈՒԹՅԱՄԲ 
(2021-2023) 

 

2023 թվականի վերջի դրությամբ Հայաստանի Հանրապետության 

տարածքում գործում են 8834 Եվրասիական արտոնագրեր։ 

2021 2022 2023
Գյուտի արտոնագիր 12 12 16
Գյուտի կարճաժամկետ 

արտոնագիր 163 211 208

Ընդամենը 175 223 224

12 12 16

163

211 208175

223 224

ԱՐԴՅՈՒՆԱԲԵՐԱԿԱՆ ԴԻԶԱՅՆՆԵՐ 

ՀԱՅՏԵՐ 
 

2023 թվականին ազգային ընթացակարգով Գրասենյակ ներկայացվել է 

արդյունաբերական դիզայնի 37 հայտ (2022 թվականին՝ 46 հայտ): Հայտերից 35-ը 

ստացվել են ազգային հայտատուներից (2022 թվականին՝ 44 հայտ), իսկ 2-ը՝ 

օտարերկրյա հայտատուներից (Չինաստան և Միացյալ Թագավորություն)։ 

Հաշվետու ժամանակաշրջանում էլեկտրոնային եղանակով ներկայացվել է 

արդյունաբերական դիզայնի 16 հայտ (2022 թվականին՝ 13 հայտ), ինչը կազմել է 

հայտերի ընդհանուր թվի 43,24%-ը:  

ՀԱՅՏԵՐԻ ՆԵՐԿԱՅԱՑՄԱՆ ԴԻՆԱՄԻԿԱՆ 2021-2023 ԹՎԱԿԱՆՆԵՐԻՆ 

 

 

Հաշվետու ժամանակաշրջանում սահմանված կարգով հրապարակվել է 

արդյունաբերական դիզայնի 29 հայտ: 

2021 2022 2023
ազգային հայտատուների կողմից 32 44 35
օտարերկրյա հայտատուների 

կողմից 5 2 2

Ընդամենը 37 46 37

32

44

35

5
2 2

37

46

37

Արդյունաբերական նմուշների միջազգային գրանցման մասին Հաագայի 

Համաձայնագրի Ժնևյան ակտի շրջանակներում Հայաստանի Հանրապետության 

նշմամբ ստացվել է արդյունաբերական նմուշների միջազգային գրանցման մասին 

138 ծանուցում (262 արդյունաբերական դիզայնով), ինչը 42.26%-ով ավելի է 

նախորդ տարվա համեմատ (2022 թվականին՝ 97 ծանուցում, 218 

արդյունաբերական դիզայնով)։ Գրանցումները ներկայացվել են 21 երկրից 

(Շվեյցարիա՝ 84, Ռուսաստանի Դաշնություն՝ 10, Չինաստան՝ 8, Ամերիկայի 

Միացյալ Նահանգներ՝ 6, Բուլղարիա՝ 4 և այլն): 

ԱՂՅՈՒՍԱԿՈՒՄ  ՆԵՐԿԱՅԱՑՎԱԾ Է 2023 ԹՎԱԿԱՆԻՆ ՖԻԶԻԿԱԿԱՆ ԵՎ 
ԻՐԱՎԱԲԱՆԱԿԱՆ ԱՆՁԱՆՑԻՑ ՍՏԱՑՎԱԾ ՀԱՅՏԵՐԻ ՀԱՐԱԲԵՐԱԿՑՈՒԹՅՈՒՆԸ 

Հայտատու Հայտերի քանակը %-ը հայտերի ընդհանուր 

թվի մեջ 

Ֆիզիկական անձ 18 48,65% 

Իրավաբանական անձ 19 51,35% 

Ընդամենը 37 100% 

2023 ԹՎԱԿԱՆԻՆ ԱԶԳԱՅԻՆ ԸՆԹԱՑԱԿԱՐԳՈՎ ՍՏԱՑՎԱԾ ԱՐԴՅՈՒՆԱԲԵՐԱԿԱՆ 
ԴԻԶԱՅՆԻ ՀԱՅՏԵՐԻ ԲԱՇԽՈՒՄՆ ԸՍՏ ԱԴՄԴ (ԱՐԴՅՈՒՆԱԲԵՐԱԿԱՆ ԴԻԶԱՅՆԻ 
ՄԻՋԱԶԳԱՅԻՆ ԴԱՍԱԿԱՐԳՈՒՄ) ԴԱՍԵՐԻ ԲԵՐՎԱԾ ԵՆ ԱՂՅՈՒՍԱԿՈՒՄ 

No ԱԴՄԴ դասը Ներկայացված 
հայտերի 
քանակը 

%-ը 
հայտերի 

ընդհանուր 
թվի մեջ 

1. Ապրանքների տեղափոխման կամ 
պահպանման համար օգտագործվող 
փաթեթվածք, տարա և բեռնարկղեր 
(դաս 9) 

21 56,75% 

2. Գրաֆիկական սիմվոլներ և լոգոներ, 
դեկորատիվ մակերևույթներ, 

3 8,10% 

ԱՐՏՈՆԱԳՐԵՐ 
 

2023 թվականի ընթացքում տրվել է 31 արդյունաբերական դիզայնի 

արտոնագիր (95 տարբերակով) (2022 թվականին՝ 27 արտոնագիր), որոնցից 

օտարերկրյա հայտատուներին տրվել է 1 արդյունաբերական դիզայնի 

արտոնագիր (Արաբական Միացյալ Ամիրայություններ): 

2023 թվականի ընթացքում արդյունաբերական նմուշների միջազգային 

գրանցման 125 (265 արդյունաբերական դիզայնով) ծանուցումների վերաբերյալ 

կայացվել է դրական որոշում (2022թ.-ին՝ 99 դրական որոշում (127 

արդյունաբերական դիզայնով)): 

2023 թվականի տվյալների համաձայն Հայաստանի Հանրապետության 624 

արդյունաբերական դիզայնի արտոնագրերից Հայաստանի Հանրապետության 

տարածքում գործում է 249 արտոնագիր: 

 

 

զարդանախշեր, ինտերիերի և 
էքստերիերի կոմպոզիցիա (դաս 32) 

3-6. Սննդամթերք (դաս 1) 2 5,41% 

3-6. Կահույքի առարկաներ (դաս 6) 2 5,41% 

3-6. Գործիքներ և մետաղական իրեր (դաս 8) 2 5,41% 

3-6. Ծխախոտային արտադրանք և ծխելու 
պարագաներ (դաս 27) 

2 5,41% 

7-11. Այլ դասեր 5 13,51% 

 Ընդամենը 37 100% 

2023 թվականին ավելացել  է Մտավոր սեփականության գրասենյակ 

ներկայացված ապրանքային նշանների գրանցման հայտերի քանակը։  

Ազգային ընթացակարգով ստացվել է 3282 հայտ, ինչը մոտ 5 %-ով ավել է 

նախորդ տարվա համեմատ (2022 թվականին` 3143 հայտ): Հայտերից 2685-ը 

ստացվել է ազգային հայտատուներից: Ապրանքային նշանների թվով 3268  

հայտով կատարվել է փորձաքննություն, գրանցվել են 2377 ապրանքային 

նշաններ, որոնցից 1916-ը՝ ազգային հայտատուների անունով: Գրանցված 

ապրանքային նշանների քանակն աճել է 22%-ով նախորդ տարվա համեմատ (2022 

թվականին` 1898 հայտ): 2023 թվականի ընթացքում պատրաստվել և 

իրավատերերին է հանձնվել 2377 ապրանքային նշանների վկայագրեր։  

Միջազգային ընթացակարգով (Մադրիդյան համակարգ) Հայաստանի 

Հանրապետության նշմամբ ստացվել է ապրանքային նշանների միջազգային 

գրանցման մասին 2943 ծանուցում (2022 թվականին՝ 2773 ծանուցում)։  

Միջազգային ծանուցումներով կայացվել է 2036 որոշում ապրանքային 

նշանին իրավական պահպանություն տրամադրելու վերաբերյալ:  

ԱՂՅՈՒՍԱԿՈՒՄ  ՆԵՐԿԱՅԱՑՎԱԾ Է 2023 ԹՎԱԿԱՆԻՆ ԱԶԳԱՅԻՆ ԸՆԹԱՑԱԿԱՐԳՈՎ 
ՍՏԱՑՎԱԾ ՀԱՅՏԵՐԻ ԵՎ ՄԻՋԱԶԳԱՅԻՆ ԸՆԹԱՑԱԿԱՐԳՈՎ ՍՏԱՑՎԱԾ ԾԱՆՈՒՑՈՒՄՆԵՐԻ 
ԲԱՇԽՈՒՄՆ ԸՍՏ ՀԱՅՏԱՏՈՒՆԵՐԻ ԵՐԿՐՆԵՐԻ ԲԵՐՎԱԾ Է ԱՂՅՈՒՍԱԿՈՒՄ  

Երկիրը Ըստ ազգային 
ընթացակարգի 

Մադրիդյան 
համաձայնագրի և 
դրան կից 
արձանագրության 
շրջանակներում 

Ընդամենը 

AM Հայաստան 2685   2685 

AE Արաբական 
Միացյալ Ամիր. 

43 16 59 

AT Ավստրիա 3 32 35 
AU Ավստրալիա  6 6 
BA Բոսնիա և 

Հերցեգովինա 
2   2 

BE Բելգիա   24 24 
BG Բուլղարիա 2  24 26 
BR Բրազիլիա  3 3 
BS Բահամյան 

Կղզիների 
Ընկերակցություն 

  1 1 

BY Բելառուս 1  30 31 
CA Կանադա  2 4 6 
CH Շվեյցարական 

Համադաշնություն 
66 168 234 

CN Չինաստան 56 346 402 
CY Կիպրոս 8 44 52 
CZ Չեխիայի 

Հանրապետություն 
 18 18 

DE Գերմանիա 15 242 257 
DK Դանիա 2 9 11 
EE Էստոնիա   1 1 
EG Եգիպտոս   3 3 
ES Իսպանիա 13 47 60 
FI Ֆինլանդիա  20 20 

FR Ֆրանսիա 6 99 105 
GB Միացյալ 

Թագավորություն 
16 58 74 

GE Վրաստան 8 8 16 
GR Հունաստան 2 4 6 
HR Խորվաթիա 1 2 3 
HU Հունգարիա  3 77 80 
ID Ինդոնեզիա   1 1 
IE Իռլանդիա 6 5 11 
IL Իսրայել   10 10 
IN Հնդկաստան 6 15 21 
IR Իրան 9 31 40 
IS Իսլանդիա    1 1 
IT Իտալիա 8 151 159 
JO Հորդանան 3   3 
JP Ճապոնիա 9 39 48 
KN Սենտ Քիթս և 

Նևիս Դաշնություն 
 3 3 

KR Կորեայի 
Հանրապետություն 

30 71 101 

KZ Ղազախստան  24 24 
LB Լիբանան 1  1 
LI Լիխտենշտայն   5 5 
LV Լատվիա   5 5 
LT Լիտվա 1  9 10 
LU Լյուքսեմբուրգ 1 22 23 
MC Մոնակո 1  3 4 
MD Մոլդովայի 

Հանրապետություն 
  4 4 

MK Մակեդոնիա 11  15 26 
MT Մալթա  1  5 6 
MY Մալայզիա  9 1 10 
NL Նիդերլանդներ 12 29 41 
OM Օման    2 2 
PL Լեհաստան 2 40 42 

RO Ռումինիա   6 6 
PT Պորտուգալիա   11 11 
RU Ռուսաստանի 

Դաշնություն 
85 675 760 

SE Շվեդիա 9 16 25 
SG Սինգապուր 7 28 35 
SI Սլովենիա   14 14 
SK Սլովակիա   11 11 
SM Սան Մարինո   1 1 
TR Թուրքիա 3 89 92 
VC Սենթ Վինսենթ և 

Գրենադիններ 
4  4 

VN Վիետնամ   9 9 
VG Վիրջինյան 

կղզիներ 
5 1 6 

UA Ուկրաինա  28 28 
UZ Ուզբեկստան 1 15 16 

USA ԱՄՆ 104 203 307 
Others 

(MU, BD, 
CL, FL, 
JE, HK, 

BM, MH, 
MX, PA) 

  20 59 79 

Ընդամենը 3282 2943 6225 
 

Հայաստանի Հանրապետությունից ներկայացվել է միջազգային գրանցման 

32 հայտ։  

2023 թվականին առաջատար դիրքում են ապրանքների և 

ծառայությունների միջազգային դասակարգչի (ԱԾՄԴ) 35-րդ դասի (գովազդ. 

գործարարության կառավարում, կազմակերպում, վարչարարություն. 

գրասենյակային ծառայություններ) ծառայությունների համար գրանցման 

ներկայացված ապրանքային նշանները, որոնց թիվը կազմում է 881 հայտ (2022 

թվականին՝ 755 հայտ), երկրորդ տեղում են ԱԾՄԴ-ի 33-րդ դասի (ալկոհոլային 

խմիչքներ (բացառությամբ գարեջրի) ապրանքների համար գրանցման 

ներկայացված ապրանքային նշանները, որոնց թիվը կազմում է 449 հայտ (2022 

թվականին՝ 479 հայտ), երրորդ տեղում են ԱԾՄԴ-ի 43-րդ դասի (սննդամթերքով և 

ըմպելիքներով ապահովման ծառայություններ. ժամանակավոր բնակատեղով 

ապահովում) ծառայությունների համար գրանցման ներկայացվածները, որոնց 

թիվը կազմում է 423 հայտ (2022 թվականին՝ 395 հայտ) և չորրորդ տեղում են 

ԱԾՄԴ-ի 41-րդ դասի (կրթություն. ուսումնական գործընթացի ապահովում. 

զվարճություններ. մարզական և մշակութային միջոցառումների կազմակերպում) 

ծառայությունների համար գրանցման ներկայացվածները, որոնց թիվը կազմում է 

417 հայտ (2022 թվականին՝ 381 հայտ): 

 

ԷԼԵԿՏՐՈՆԱՅԻՆ ՀԱՅՏԵՐ 
 

Հաշվետու ժամանակաշրջանում 9,3%-ով աճել է նաև էլեկտրոնային 

եղանակով ներկայացված հայտերի քանակը (1580 հայտ) նախորդ տարվա 

համեմատ (2022 թվականին՝ 1440 հայտ): 

 

 

 

 

 

 

 

 

1580

1440

2023

2022

Էլեկտրոնային հայտեր

ԱՌԱՐԿՈՒԹՅՈՒՆՆԵՐ ԵՎ ԴԻՏՈՂՈՒԹՅՈՒՆՆԵՐ 
 

2023 թվականի ընթացքում ներկայացվել է հայտարկված ապրանքային 

նշանի գրանցման դեմ 114 գրավոր առարկություններ և դիտողություններ, ինչը 

մոտ 25%-ով ավել է նախորդ տարվա համեմատ (2022 թվականին՝ 88 

առարկություն):   

ԵՐԿԱՐԱՁԳՈՒՄՆԵՐ 
 

2023 թվականի ընթացքում գրանցվել է 2377 ապրանքային նշան, որոնց 

տրվել են ապրանքային նշանի վկայագրեր: 2023 թվականի ընթացքում 

երկարաձգվել է 847 ապրանքային նշանների գործողության ժամկետները: 

Ապրանքային նշանների պետական գրանցամատյանում կատարվել է 812 

փոփոխություն և այլ գործողություններ: 

 

88

114

2022

2023

Առարկություններ և դիտողություններ

ԻՐԱՎՈՒՆՔՆԵՐԻ ՓՈԽԱՆՑՄԱՆ ԵՎ ԼԻՑԵՆԶԱՅԻՆ  
ՊԱՅՄԱՆԱԳՐԵՐԻ ԳՐԱՆՑՈՒՄԸ 

Հաշվետու ժամանակաշրջանում քննարկվել և գրանցվել են հետևյալ 

պայմանագրերը՝  

1. Ապրանքային նշանի իրավունքների փոխանցում`   158 

2.  Ապրանքային նշանի լիցենզիա`      38 

3.  Ապրանքային նշանի լիցենզիայի փոփոխություն`   4 

4.  Ապրանքային նշանի լիցենզիան չեղյալ հայտարարելու մասին` 3  

5.  Արտոնագրի ոչ բացառիկ լիցենզիա`     1  

6. Ապրանքային նշանի ենթալիցենզիայի փոփոխություն`  1 

7.  Ապրանքային նշանի ենթալիցենզիա`     4 

8.  Արդյունաբերական դիզայնի իրավունքների փոխանցում՝  3 

9.   Ֆրանչայզինգ՝        2 

10.   Ենթաֆրանչայզինգ՝       15 

 

Ընդամենը`  229 

ԲՈՂՈՔԱՐԿՄԱՆ  ԽՈՐՀՈՒՐԴ 
 

2023 թվականի ընթացքում ՀՀ էկոնոմիկայի նախարարության մտավոր 

սեփականության Գրասենյակի բողոքարկման խորհուրդ ներկայացվել է 28 

ապրանքային նշանների վերաբերյալ բողոքներ: Ներկայացված բողոքներից և 

դիմումներից 16-ը բողոքարկման խորհուրդը բավարարել է, իսկ 12-ի նկատմամբ 

կայացվել է մերժման մասին որոշում: 

ԴԱՏԱԿԱՆ ԳՈՐԾԵՐ 
 

2023թ.-ի ընթացքում Մտավոր սեփականության գրասենյակը 120 

դատական գործերով մասնակցել է 180 դատական նիստերի: 

ՕՐԵՆՍԴՐԱԿԱՆ ԴԱՇՏ 

2023 թվականին օրենսդրության կատարելագործման համար Մտավոր 

սեփականության գրասենյակի կողմից իրականացվել են բարեփոխումներ նաև 

իրավական դաշտում:   

2023թ.-ին ընդունվել են ««Ապրանքային նշանների մասին» ՀՀ օրենքում 

փոփոխություններ և լրացումներ կատարելու մասին» և ««Պետական տուրքի 

մասին» ՀՀ օրենքում փոփոխություններ և լրացումներ կատարելու մասին» 

օրենքները: Օրենքները համապատասխանեցվել են ԵՄ-Հայաստան 

համապարփակ և ընդլայնված գործընկերության համաձայնագրի, «Եվրասիական 

տնտեսական միության մասին» պայմանագրի, ինչպես նաև «Եվրասիական 

տնտեսական միության ապրանքային նշանների, սպասարկման նշանների և 

ապրանքների ծագման տեղանունների մասին» պայմանագրի դրույթներին: 

Օրենքի փոփոխությունները միտված են եղել նաև օրենքով սահմանված 

դրույթների կիրառման պրակտիկայում ի հայտ եկած խնդիրներիի լուծմանը, 

որոնց, ինչպես նաև այլ ընթացակարգային դրույթների կարգավորման համար 

անհրաժեշտ էր սահմանել հստակ մոտեցումներ։ 

2023թ.-ին Գրասենյակի կողմից մշակվել են նաև այդ օրենքներից բխող ՀՀ 

կառավարության որոշումներ՝  «ՀՀ Կառավարության 2010թ.-ի N 1538-Ն որոշման 

մեջ փոփոխություններ և լրացումներ կատարելու մասին» որոշումը (իր մեջ 

ներառում է թվով 5 կարգեր) և «Ապրանքային նշանի իրավատիրոջ իրավունքների 

փոխանցումը գրանցելու մասին դիմումի ձևը, դրա լրացման, ներկայացման և 

քննարկման կարգը սահմանելու մասին» նոր կարգը հաստատելու մասին 

որոշումը: 

Արտոնագրային հավատարմատարների և Մտավոր սեփականության 

գրասենյակի հետ համատեղ մշակվել և շրջանառության մեջ է դրվել  «Հայաստանի 

Հանրապետության քաղաքացիական օրենսգրքում փոփոխություն կատարելու 

մասին»  օրենքի նախագիծը, որով առաջարկվում է փոփոխել Քաղաքացիական 

օրենսգրքի 1137-րդ հոդվածը: 

Նախագծով առաջարկվում է նախատեսել իրավատիրոջ կողմից օրենքով 

նախատեսված սահմանված չափով հեղինակային իրավունքի օբյեկտի 

անօրինական օգտագործման համար փոխհատուցում ստանալու 

հնարավորություն, որի դեպքում իրավատերը դատարանում որպես հայցվոր 

հանդես գալիս պարտավոր չի լինի ապացուցել, որ ինքը կրել է որևէ չափի 

ֆինանսական վնաս, որպեսզի պատասխանողի վրա հայցի բավարարման 

արդյունքում դրվի իրավատիրոջը որպես փոխհատուցում որոշակի գումար 

վճարելու պարտականություն: Փոխարենը իրավատերը պետք է ապացուցի սոսկ 

հեղինակային իրավունքի օբյեկտի ապօրինի օգտագործման փաստը։   

Նախաձեռնվել է նաև «Մտավոր սեփականության իրավունքների՝ 

առևտրին առնչվող հայեցակետերի մասին համաձայնագրի փոփոխության 

մասին» արձանագրությանը միանալու գործընթացը: Արձանագրության 

նպատակն է զարգացող և քիչ զարգացած երկրների համար ապահովել 

թանկարժեք դեղորայքի հասանելիությունը ստեղծված արտակարգ 

իրավիճակների վերացման նպատակով:   

Համաձայնագրի հավելվածի դրույթների կիրառումը իրավունք է տալիս 

դեղամիջոցների ոչ բավարար արտադրական հզորություն ունեցող ԱՀԿ անդամ 

երկրներին արտակարգ իրավիճակների դեպքում դիմել ԱՀԿ այլ անդամի՝ իր 

երկրին անհրաժեշտ քանակությամբ դեղորայք ապահովելու համար: 

ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐ 
 

2023 թվականին հրապարակվել է «Արդյունաբերական սեփականություն» 

պաշտոնական տեղեկագրի 24 համար` հայերեն և ռուսերեն լեզուներով։ 

Տեղեկագրերում ընդգրկվել են 83 գյուտի, 31 արդյունաբերական դիզայնի, 2377 

ապրանքային նշանի մասին պաշտոնական տեղեկություններ, ընդգրկվել են նաև 

ապրանքային նշանների գրանցման գործողության երկարաձգման, ինչպես նաև 

արտոնագրերի և ապրանքային նշանների զիջման պայմանագրերի և լիցենզային 

պայմանագրերի գրանցման մասին տեղեկություններ։  

2023 թվականին հրապարակվել է «Ապրանքային նշանների և 

արդյունաբերական դիզայնների հայտեր» տեղեկագրի 24 համար: Իրականացվել 

է գյուտերի և կարճաժամկետ գյուտերի գծագրերի ներմուծումը, առաջին էջերի, 

լրիվ նկարագրությունների և հավակնության սահմանումների էլեկտրոնային 

ձևերի, ինչպես նաև արդյունաբերական դիզայնների նկարների ներմուծումը և 

հրապարակումը՝ արտոնագրատերերին և գրադարաններին փոխանցելու, 

Գրասենյակի համակարգչային ցանցում ներքին օգտագործման, ինչպես նաև 

համընդհանուր օգտագործման նպատակով։ 

 Իրականացվել է 2022 թվականի «Տարեկան հաշվետվություն» տեղեկագրի 

նախապատրաստումը և հրապարակումը հայերեն, անգլերեն և ռուսերեն 

լեզուներով: Պատրաստվել և Գրասենյակի պաշտոնական կայքէջում են 

տեղադրվել տեղեկագրի էլեկտրոնային ձևերը: 

 2023 թվականին էլեկտրոնային եղանակով Գրասենյակ է ներկայացվել 

1580 ապրանքային նշանի հայտ (2022 թվականին՝ 1440), 36 գյուտի (2022 

թվականին՝ 29) և 18 արդյունաբերական դիզայնի հայտ (2022 թվականին՝ 15): 

2023 թվականի ընթացքում շարունակվել են հայտերի ընդունման 

էլեկտրոնային համակարգի արդիականացման աշխատանքները: Ներդրվել է 

գյուտերի և արդյունաբերական դիզայնների հայտերի նյութերը 3D մոդելների 

միջոցով ներկայացնելու հնարավորությունը:  

2023 թվականին Մտավոր սեփականության գրասենյակի հայտերի 

ընդունման էլեկտրոնային համակարգը հայտատուներին նույնականացնելու 

նպատակով միացել է  «Ես եմ» ազգային նույնականացման հարթակին,  որը 

հնարավորություն է տալիս մուտք գործել համակարգ նույնականացման 

քարտերի, բջջային հեռախոսների և սմարթ սարքերի միջոցով։ 

ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆ 
Մտավոր սեփականության գրասենյակը շարունակել և ավելի ամրապնդել 

է համագործակցությունը Մտավոր սեփականության համաշխարհային 

կազմակերպության (ՄՍՀԿ), Եվրասիական արտոնագրային գերատեսչության 

(ԵԱԱԳ) միջազգային կառույցների, ինչպես նաև օտարերկրյա արտոնագրային 

գերատեսչությունների հետ: Համագործակցության հիմնական կարևոր 

ուղղությունը 2023 թվականին Գրասենյակի մասնագետների առկա և հեռավար 

մասնակցությունն էր տարբեր միջոցառումներին՝ համաժողովներին, 

սեմինարներին, կլոր սեղաններին, գործնական հանդիպումներին, որոնց 

ընթացքում քննարկվել են մտավոր սեփականության բնագավառի զարգացման 

ուղիները, ինչպես նաև` վերապատրաստման դասընթացներին: 

2023 թվականի հունվարի 19-ին Մտավոր սեփականության գրասենյակի 

աշխատակցի մասնակցությամբ տեղի է ունեցել Մտավոր սեփականության 

համաշխարհային կազմակերպության (ՄՍՀԿ) կողմից կազմակերպված «WIPO 

CASE և WIPO DAS համակարգերի ներկայացում՝ Եվրասիական արտոնագրային 

գրասենյակի և Եվրասիական արտոնագրային կազմակերպության անդամ 

երկրների ազգային արտոնագրային գրասենյակների համար» թեմայով առցանց 

վեբինար: 

2023 թվականի փետրվարի 28-ին Գրասենյակի ներկայացուցիչները 

առցանց մասնակցել են Մտավոր սեփականության համաշխարհային 

կազմակերպության (ՄՍՀԿ) կողմից կազմակերպված Գլոբալ նորարարության 

ինդեքսի քննարկումներին։ 

2023 թվականի մարտի 13-ից 17-ը Ժնևում տեղի է ունեցել Մտավոր 

սեփականության համաշխարհային կազմակերպության (ՄՍՀԿ) հեղինակային 

իրավունքի և հարակից իրավունքների հարցերով մշտական կոմիտեի 43-րդ 

նիստը: Նիստին մասնակցել է Մտավոր սեփականության գրասենյակի (ՄՍԳ) 

ղեկավարը: Նիստի ընթացքում քննարկվել են «Հեռարձակող 

կազմակերպությունների իրավունքների վերաբերյալ» պայմանագրի նախագծի 

դրույթները, ինչպես նաև հեղինակային իրավունքի և հարակից իրավունքների 

սահմանափակումներին և բացառություններին վերաբերող հարցեր: 

Այցի շրջանակներում նախապես 

պայմանավորվածության համաձայն՝ 

Մտավոր սեփականության 

համաշխարհային կազմակերպության 

(ՄՍՀԿ) Ակադեմիայի և Մտավոր 

սեփականության գրասենյակի (ՄՍԳ)  

միջև կնքվել է Համաձայնագիր 

Հայաստանի Հանրապետությունում մտավոր սեփականության ազգային 

ուսումնական կենտրոն ստեղծելու մասին: Այն նպատակ ունի բավարարել 

Հայաստանում մտավոր սեփականության գիտելիքների պահանջարկը և 

իրականացնել ՄՍ ոլորտում երկրի առաջնահերթություններն ու կրթական 

կարիքները բավարարող գործունեություն, ինչպես նաև բարձրացնել 

իրազեկվածությունը ՄՍ ոլորտի վերաբերյալ, ինչն էլ իր հերթին կնպաստի 

գործարար միջավայրի բարելավմանը: Համաձայնագրի ստորագրման պահից 

մեկնարկել են ՄՍՀԿ Ակադեմիայի կողմից իրականացվող երկամյա առցանց թվով 

4 մոդուլներ, որոնց նպատակն է ընդգրկված 21 մասնակիցներին զինել մտավոր 

սեփականության ոլորտին անհրաժեշտ հմտություններով և գիտելիքներով: 

Երկամյա դասընթացի ավարտից հետո վերապատրաստվողները որպես 

դասընթացավարներ կընդգրկվեն ազգային ուսումնական կենտրոնում՝ 

հնարավորություն ստանալով դասավանդել հանրության լայն շրջանակներին և 

նպաստել կենտրոնի շարունակական զարգացմանը: 

2023 թվականի մարտի 16-ին Եվրասիական արտոնագրային գրասենյակը 

Ռուսաստանի Մտավոր սեփականության պետական ակադեմիայի հետ 

համատեղ առցանց ձևաչափով կազմակերպել է սեմինար «Եվրասիական 



ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆ 

31 
 

հայտերը և գյուտերի եվրասիական արտոնագրերը. փաստաթղթերի պահանջներ 

և բնորոշ սխալներ» խորագրով, որին մասնակցել են Գրասենյակի 

ներկայացուցիչները։ 

2023 թվականի մարտի 24-ին Հայաստանի Հանրապետություն այցի 

շրջանակներում Եվրասիական 

արտոնագրային կազմակերպության 

(ԵԱԱԿ) նախագահ Գրիգորի Իվլիևը 

հանդիպել է փոխվարչապետ Մհեր 

Գրիգորյանի հետ:  

Հանդիպման ընթացքում 

քննարկվել են ոլորտի թվայնացման, 

արտոնագրերի տվյալների 

շտեմարանների հասանելիության, առևտրայնացման ոլորտում տեխնոպարկերի 

հնարավորությունների զարգացման, ինչպես նաև փորձաքննությունների 

իրականացման գործում փորձի փոխանակման և այլ հարցեր: 

Երկուստեք կարևորվել է նաև տվյալ ոլորտում համատեղ իրականացվող 

ծրագրերում երիտասարդ գյուտարարների, կրթության և գիտական 

կազմակերպությունների ներգրավումը: 

2023 թվականի ապրիլի 17-ին Մոսկվայում կայացել է Եվրասիական 

արտոնագրային կազմակերպության վարչական խորհրդի բյուջետային 

աշխատանքային խմբի 29-րդ նիստը, որին մասնակցել է Գրասենյակի 

ներկայացուցիչը:  

2023 թվականի մայիսի 3-ին տեղի է ունեցել առցանց հանդիպում Մտավոր 

Սեփականության Համաշխարհային Կազմակերպության (ՄՍՀԿ) գլխավոր 

տնօրեն Դարեն Թանգի հետ: 

Հանդիպման նպատակն էր մասնակիցներին տեղեկատվություն 

տրամադրել 2024-2025 թվականների աշխատանքային ծրագրի և բյուջեի 

վերաբերյալ: Հանդիպմանը ներկա էին մտավոր սեփականության գրասենյակների 

ղեկավարները, այդ թվում՝ ՀՀ էկոնոմիկայի նախարարության մտավոր 

սեփականության գրասենյակի ղեկավարը, ով մասնակիցներին ներկայացրեց 

Հայաստանի գրասենյակի 2023 թվականի ուշագրավ ձեռքբերումները։  

2023 թվականի մայիսի 13-ին տեղի Է ունեցել Սանկտ Պետերբուրգի XI 

Միջազգային իրավաբանական ֆորումը, որին առցանց մասնակցել և ելույթով 

հանդես Է եկել Հայաստանի Հանրապետության էկոնոմիկայի նախարարության 

մտավոր սեփականության գրասենյակի ղեկավարը:  

Նա իր ելույթում նշել է Հայաստանի Հանրապետության համար 

եվրասիական արտոնագրային կազմակերպության հետ համագործակցության մի 

քանի կարևոր ուղղություններ, մասնավորապես՝ Եվրասիական արտոնագրային 

կազմակերպության փորձագիտական ներուժի օգտագործումը հայտերի 

փորձաքննության, գործընթացների թվայնացման, ինչպես նաև ուսումնական 

ծրագրերի, կադրերի վերապատրաստման հարցում: 

2023 թվականի մայիսի 16-ին 

տեղի է ունեցել Մտավոր 

սեփականության իրավական 

պահպանության և պաշտպանության 

միջպետական խորհրդի 13-րդ 

նիստը: Նիստին մասնակցել է 

Մտավոր սեփականության 

գրասենյակի ղեկավար, Միջպետական խորհրդում Հայաստանի 

Հանրապետության լիազոր ներկայացուցիչ Քրիստինե Համբարյանը և 

ներկայացրել հաշվետու ժամանակահատվածում Հայաստանի 

Հանրապետությունում մտավոր սեփականության ոլորտում կատարված 

աշխատանքները և բարեփոխումները: 

Մտավոր սեփականության 

իրավական պահպանության և 

պաշտպանության միջպետական 

խորհրդի 13-րդ նիստի 

շրջանակներում Մայիսի 16-ին 

Մոսկվայում տեղի է ունեցել 

Մտավոր սեփականության 

դաշնային ծառայության 

(Ռոսպատենտ) ղեկավարի և Մտավոր սեփականության գրասենյակի ղեկավարի 

հանդիպումը։  

Հանդիպման ընթացքում քննարկվել են մտավոր սեփականության ազգային 

համակարգերի զարգացման, տեղեկատվական փոխգործակցության 

հնարավորությունների, երկկողմ համագործակցության հեռանկարային 

ոլորտների վերաբերյալ հարցեր։ 

2023 թվականի մայիսի 18-ին Վելիկի Նովգորոդ քաղաքում տեղի է ունեցել 

եվրասիական արտոնագրային կազմակերպության (ԵԱԱԿ) վարչական խորհրդի 

42-րդ (13-րդ արտահերթ) նիստը: 

Նիստին մասնակցել է Վարչական խորհրդում Հայաստանի 

Հանրապետության լիազոր ներկայացուցիչ՝ Հայաստանի Հանրապետության 

էկոնոմիկայի նախարարության մտավոր սեփականության գրասենյակի 

ղեկավարը: 

Նիստի ընթացքում ներկայացվել է ԵԱԱԿ-ի 2022 թվականի տարեկան 

հաշվետվությունը, ինչպես նաև պայմանավորվածություն է ձեռք բերվել 

ընդլայնելու համագործակցությունը ԵԱԱԿ-ի հետ էլեկտրոնային փաստաթղթերի 

փոխանակման ոլորտում: 

Հանդիպման շրջանակներում ԵԱԱԿ նախագահ Գրիգորի Իվլիևը և ԵԱԱԿ-

ում Հայաստանի Հանրապետության լիազոր ներկայացուցիչ, Հայաստանի 

Հանրապետության էկոնոմիկայի նախարարության մտավոր սեփականության 

գրասենյակի ղեկավար Քրիստինե Համբարյանը ստորագրել են գյուտերի 

արտոնագրեր տրամադրելու համար՝ որոնման և հայտերի փորձաքննության 

ոլորտում համագործակցության վերաբերյալ համաձայնագիր, որը նախատեսում 

է միջգերատեսչական համագործակցության ամրապնդում արտոնագրային 

փորձաքննության անցկացման հարցում։ 

2023 թվականի մայիսի 18-ին 
Վելիկի Նովգորոդում տեղի է 
ունեցել Եվրասիական 
երիտասարդ գյուտարարներին 
նվիրված ցուցահանդեսի բացումը:  

Միջոցառմանը մասնակցել 
են Եվրասիական արտոնագրային 
կազմակերպության (ԵԱԱԿ) 
անդամ երկրների 

պատվիրակությունները և Եվրասիական արտոնագրային գրասենյակի (ԵԱԱԳ) 
նախագահ Գրիգորի Իվլիևը։ 

Ցուցահանդեսին իրենց նախագծերը ներկայացրել են ԵԱԱԿ անդամ 6 
երկրների՝ Հայաստանի Հանրապետության, Բելառուսի Հանրապետության, 
Ղրղզստանի Հանրապետության, Տաջիկստանի Հանրապետության, 
Ղազախստանի Հանրապետության և Ռուսաստանի Դաշնության 
ներկայացուցիչները: 

2023 թվականի մայիսի 29-30-ը Գրասենյակի ներկայացուցիչների 

մասնակցությամբ Մոսկվայում տեղի է ունեցել «Եվրասիական տնտեսական 

միության անդամ երկրներում Ինտերնետում մտավոր սեփականության 

իրավունքների խախտումների դեմ պայքարի հիմնական մոտեցումների մասին» 

համաձայնագրի նախագծի քննարկման համար ստեղծված աշխատանքային 

խմբի հանդիպումը: 

Փաստաթղթի քննարկումները նաև շարունակվել են հետագայում առցանց 

ձևաչափով:  

2023 թվականի հունիսի 12-15-ը Բելառուսի Հանրապետության Նեսվիժ 

քաղաքում տեղի է ունեցել «Մտավոր սեփականությունը՝ եվրասիական 

տարածքում ինտեգրման առանցքային գործոն» թեմայով տարածաշրջանային 

սեմինար, որին մասնակցել են Գրասենյակի ներկայացուցիչները: 

2023 թվականի հունիսի 19-30-ը Մոսկվայում Եվրասիական 

արտոնագրային կոնվենցիայի (ԵԱԱԿ) անդամ պետությունների ազգային 

արտոնագրային գրասենյակների մասնագետ-փորձագետների համար 

անցկացվել է ստաժավորում՝ «Գյուտերի արտոնագրման Եվրասիական 

համակարգը (մեխանիկայի, ֆիզիկայի և էլեկտրատեխնիկայի բնագավառներում 

եվրասիական հայտերի փորձաքննության առանձնահատկությունները): 

Գյուտերի հայտերի փորձաքննության պրակտիկ հարցերը» թեմայով, որին 

մասնակցել են Գրասենյակի աշխատակիցները:   

2023 թվականի հուլիսի 3-7-ը Ռուսաստանի Դաշնության Սոչի քաղաքում 

Եվրասիական արտոնագրային կազմակերպության և Ռուսաստանի Դաշնության 

մտավոր սեփականության պետական ակադեմիայի կողմից կազմակերպվել է 

«Ամառային դպրոց IP», որին մասնակցել է գրասենյակի աշխատակիցը: 

2023 թվականի հուլիսի 6-14-ը ՀՀ էկոնոմիկայի նախարարության մտավոր 

սեփականության գրասենյակի ղեկավարը մասնակցել է Մտավոր 

սեփականության համաշխարհային կազմակերպության (ՄՍՀԿ) անդամ 

երկրների Ասամբլեաների 64-րդ հանդիպումների շրջանակներում Մադրիդի 

միության (Madrid Union) և Արտոնագրային համագործակցության 

համաձայնագրի (Patent Cooperation Treaty) ամենամյա նստաշրջաններին: 

Գլխավոր ասամբլեայի շրջանակներում տեղի է ունեցել հանդիպում ՄՍՀԿ 

անցումային և զարգացած երկրների բաժնի տնօրեն Հաբիփ Ասանի հետ: 

Հանդիպման ընթացքում քննարկվել է ՄՍՀԿ-ի հետ համատեղ և ՄՍՀԿ-ի 

աջակցությամբ Հայաստանի Հանրապետությունում իրականացվելիք 

միջոցառումների ծրագիրը 2 տարվա ժամանակահատվածի համար: Քննարկվել է 

նաև մտավոր սեփականության ոլորտի զարգացման ռազմավարությունը և ՄՍՀԿ-

ի կողմից դրանց իրականացման համար տրամադրվող աջակցության  

ուղղությունները, ժամկետներն ու գործողությունների ծրագիրը, ինչպես նաև 

հարցեր՝ ուղղված ՄՍ ազգային համակարգի զարգացմանը, որի նպատակով ձեռք 

են բերվել պայմանավորվածություններ իրազեկման բարձրացման, համատեղ 

միջոցառումների անցկացման, ՄՍՀԿ ուսումնական նյութերի թարգմանության 

աջակցման վերաբերյալ: 

Պայմանավորվածություն է ձեռք բերվել նաև 2024 թվականին Հայաստանի 

Հանրապետությունում ՄՍՀԿ աջակցությամբ կազմակերպել աշխատաժողով՝ 

«Աշխարհագրական նշումների պահպանությունը և պաշտպանությունը» 

թեմայով: 

2023 թվականի հուլիսի 19-ին Գրասենյակի աշխատակցի մասնակցությամբ 

կայացել է Եվրասիական տնտեսական միության (ԵԱՏՄ) և անդամ երկրների 

գերատեսչությունների ներկայացուցիչների առցանց հանդիպում՝ քննարկելու 

ԵԱՏՄ անդամ երկրներում հայտնաբերված կոնտրաֆակտ ապրանքների 

հաշվառման մեթոդաբանության մշակման հարցը։ 

2023 թվականի հուլիսի 23-28-ը Վրաստանի Հանրապետության Բաթումի 

քաղաքում կայացել է «Վրաստանն ընդդեմ կոնտրաֆակտ ապրանքի» խորագրով 

7-րդ միջազգային կոնֆերանսը, մտավոր սեփականության հարցերով մասնագետ-

փորձագետների աշխատանքային խմբի հանդիպումները և Անդրկասպյան 

երկրների մտավոր սեփականության հարցերով ֆորումը, որին մասնակցել են 

գրասենյակի աշխատակիցները, ինչպես նաև Հայաստանի Հանրապետության 

Մաքսային ծառայության և Ոստիկանության ներկայացուցիչները: 

2023 թվականի սեպտեմբերի 4-13-ը Շվեյցարիայի Համադաշնության Ժնև 

քաղաքում տեղի են ունեցել Մտավոր սեփականության համաշխարհային 

կազմակերպության մտավոր սեփականության և գենետիկական ռեսուրսների, 

ավանդական գիտելիքների և ֆոլկլորի հարցերով միջկառավարական 

հանձնաժողովի արտահերթ նիստը և Դիվանագիտական համաժողովի 

նախապատրաստական կոմիտեի հանդիպումը, որոնց մասնակցել է Գրասենյակի 

ներկայացուցիչը:  

Քննարկվել է Մտավոր սեփականության, գենետիկական ռեսուրսների և 

գենետիկական ռեսուրսների հետ կապված ավանդական գիտելիքների 

միջազգային իրավական փաստաթղթի նախագիծը: 

2023 թվականի հոկտեմբերի 5-6-ը Սանկտ Պետերբուրգում կայացել է 

«Անտիկոնտրաֆակտ-2023» ԵԱՏՄ ֆորումը, որին առցանց մասնակցել են 

Գրասենյակի աշխատակիցները:  

2023 թվականի հոկտեմբերի 18-ին Գրասենյակի ներկայացուցիչը առցանց 

մասնակցել է Եվրասիական տնտեսական հանձնաժողովի Կոլեգիային առընթեր 

մտավոր սեփականության հարցերով խորհրդատվական կոմիտեի 

տասներեքերորդ նիստին: 

2023 թվականի նոյեմբերի 2-ին Մոսկվայում կայացել է Եվրասիական 

արտոնագրային կազմակերպության վարչական խորհրդի բյուջետային 

աշխատանքային խմբի 30-րդ նիստը, որին մասնակցել է Գրասենյակի 

ներկայացուցիչը:  

2023 թվականի նոյեմբերի 15-ից 16-ը Շվեյցարիայի Համադաշնության Ժնև 

քաղաքում տեղի է ունեցել Մտավոր սեփականության դատավորների ամենամյա 

ֆորումը: Հայաստանի Հանրապետությունը Ֆորումում ներկայացրել է 

Հայաստանի Հանրապետության բարձրագույն դատական խորհրդի անդամ և 

Արմավիրի մարզի ընդհանուր իրավասության առաջին ատյանի դատարանում 

նախագահող դատավորը: 

2023 թվականի նոյեմբերի 27-ից դեկտեմբերի 1-ը Շվեյցարիայի 

Համադաշնության Ժնև քաղաքում տեղի է ունեցել Մտավոր սեփականության 

համաշխարհային կազմակերպության Զարգացման և մտավոր սեփականության 

հարցերով հանձնաժողովի երեսունմեկերորդ նստաշրջանը, որին մասնակցել է 

Գրասենյակի աշխատակիցը: Մասնակիցը ներկա է գտնվել մտավոր 

սեփականության հարցերով մասնագետների հանդիպումներին, ինչպես նաև 

մասնակցել մտավոր սեփականության իրազեկման բարձրացման, ոլորտի 

զարգացման օրակարգի իրականացման, մտավոր սեփականության միջոցով 

գաստրոնոմիկ զբոսաշրջության զարգացման խթանման և զարգացող երկրներում 

կանանց կողմից մտավոր սեփականության համակարգի արդյունավետ 

կիրառման մասին քննարկումներին: 

2023 թվականի դեկտեմբերի 5-ից 7-ը քաղաք Մոսկվայում տեղի ունեցավ 

Եվրասիական արտոնագրային կազմակերպության Վարչական խորհրդի 43-րդ 

(30-րդ հերթական) նիստը, որին մասնակցել է Վարչական խորհրդում 

Հայաստանի Հանրապետության լիազոր ներկայացուցիչը՝ ՀՀ էկոնոմիկայի 

նախարարության մտավոր սեփականության գրասենյակի ղեկավարը:  

Եվրասիական արտոնագրային կազմակերպության Վարչական խորհրդի 

նիստի շրջանակնարում դեկտեմբերի 6-ին տեղի է ունեցել նաև «ՄՍ 

ԵՎՐԱԶԻԱ/ՄՍ ՀՆԴԿԱՍՏԱՆ' 23» համաժողովը: 

Համաժողովի ընթացքում Եվրասիական արտոնագրային 

կազմակերպության անդամ երկրները քննարկել են մտավոր սեփականության 

ոլորտին և էկոնոմիկային առնչվող հարցեր։ 

Նշվել է, որ եվրասիական տարածքում մտավոր սեփականության ոլորտում 

Հնդկաստանի հետ գործընկերության հաստատումը կնպաստի տարածաշրջանի 

երկրների տնտեսությունների աճին և կբարձրացնի դրանց ներդրումային 

գրավչությունը: 

2023 թվականի դեկտեմբերի 16-ից 

20-ը Մոլդովայի Հանրապետության 

Քիշնև քաղաքում տեղի  ունեցավ ԱՄՆ 

Առևտրի դեպարտամենտի Կոմերցիոն 

իրավունքի զարգացման ծրագրի (CLDP) 

և Մոլդովայի մտավոր սեփականության 

պետական գործակալության (AGEPI) 

կողմից կազմակերպված մտավոր 

սեփականության տարածաշրջանային 

աշխատանքային խմբերի հանդիպումը և կարողությունների զարգացման 

սեմինարը: 

ՀՀ պատվիրակությունը ներկայացնում էին Մտավոր սեփականության 

գրասենյակի, Մաքսային ծառայության, Ներքին գործերի նախարարության և 

Տնտեսական մրցակցության պաշտպանության պետական հանձնաժողովի 

աշխատակիցները: 

2023 թվականի դեկտեմբերի 19-ին Եվրասիական արտոնագրային 

գրասենյակը Ռուսաստանի Մտավոր սեփականության պետական ակադեմիայի 

հետ համատեղ տեսաժողովի ձևաչափով կազմակերպել է սեմինար՝ 

«Արդյունաբերական նմուշների արտոնագրումը Եվրասիական արտոնագրային 

կազմակերպության շրջանակներում» թեմայով։ Գրասենյակի ներկայացուցիչները 

մասնակցել են սեմինարի շրջանակներում անցկացված «Արդյունաբերական 

նմուշների արտոնագրման մոտեցումները եվրասիական հայտերի օրինակով» 

կլոր սեղանին։ 

2023 թվականի ընթացքում Գրասենյակի ներկայացուցիչների 

մասնակցությամբ տեսաժողովի ձևաչափով տեղի են ունեցել «Եվրասիական 

տնտեսական միության անդամ երկրներում պահպանվող արդյունաբերական 

սեփականության մասին տեղեկատվության որոնումը թույլատրող 

ծառայությունների մասին» համաձայնագրի նախագծի քննարկման կանոնավոր 

հանդիպումներ՝ կազմակերպված Եվրասիական տնտեսական հանձնաժողովի 

կողմից։ Հանդիպումներին մասնակցել են Գրասենյակի ներկայացուցիչները։ 

2023 թվականի ընթացքում Գրասենյակի ներկայացուցիչները մասնակցել 

են Եվրասիական արտոնագրային գրասենյակի և Ռուսաստանի Մտավոր 

սեփականության պետական ակադեմիայի կողմից համատեղ կազմակերպված 

ամենամյա վերապատրաստման դասընթացներին՝ «Մտավոր սեփականություն, 

Արտոնագրային գիտություն» թեմայով:  

